
ᐅᑭᐊᒍᓕᕐᒥᒪᑦ ᐊᒻᒪᓗ ᐃᓕᓴᕐᓇᐅᑉ ᐊᕐᕌᒍᖓ ᐱᒋᐊᒻᒪᕆᑦᓯᒪᓕᕐᓱᓂ. ᐊᓕᐊᓇᓕᕐᑐᖅ ᑕᑯᒋᐊᒥᒃ 
ᐃᓕᓵᓂᒃ, ᐃᓕᓭᔨᓂᒃ ᐊᒻᒪᓗ ᐱᓇᓱᑦᑎᓂᒃ ᐅᓪᓗᑕᒫᕐᓯᐅᑎᒥᓄᑦ ᐅᑎᕐᓯᒪᓕᕐᒥᔪᓂᒃ. ᓯᑉᑎᒻᐱᕆ 
ᐊᓕᐊᓇᓚᐅᔫᖅ ᐊᕐᓕᐊᓇᕐᓱᓂᓗ ᓄᐃᑕᐅᑎᓪᓗᒍ ᓄᑖᖅ ᑕᑯᑦᓴᑎᒍᑦ ᓇᓗᓀᕐᓯᓯᒪᐅᑎᒃ, ᐱᒋᐊᕐᑎᓗᒍ 
ᐃᓕᓴᕐᓇᐅᑉ ᐊᕐᕌᒍᖓ ᐊᒻᒪᓗ ᐊᒥᓲᑦᓱᑕ ᐅᑎᕐᓯᒪᓕᕐᓱᑕ ᐊᐅᔭᒥ ᕿᑲᕇᕐᓱᑕ. ᐃᑉᐱᓇᓕᕐᑐᑦ 
ᕿᑲᑐᐃᓐᓇᖏᑦᑐᑦ ᐊᒻᒪᓗ ᓄᑭᖃᕐᓂᖅ! ᐊᒃᑑᐸᐅᓯᒻᒥᔪᒨᕋᑦᑕ, ᑲᔪᓯᑎᑦᓯᔪᒍᑦ ᑖᑦᓱᒥᖓ 
ᐱᕙᓪᓕᐊᓯᐊᕐᓂᒥᒃ ᐊᐅᓚᒍᑎᒋᓕᕐᓱᒍ. 

ᑕᕝᕙᓂ ᑕᕐᕿᒥ, ᑲᒪᒋᔭᖃᓪᓚᕆᓚᖓᔪᒍᑦ ᐃᓕᓴᐅᑎᑦᓴᓕᐅᕐᓂᒥᒃ ᓄᑕᐅᓪᓕᑎᕆᓂᕐᒥᒃ ᓄᑖᒥ JUMP 
ᑭᑎᑦᔪᑎᓐᓂᐊᓂᕐᒧᑦ ᐱᓇᓱᒐᕐᒥᒃ. ᐃᑦᓯᕙᖃᑎᖃᖃᑦᑕᑐᒍᑦ ᐄᑐᐊ ᓯᓅᐹᓪᒥᒃ, ᐃᓕᓴᕐᓂᒧᑦ ᑭᒡᒐᑐᕈᑎᓂᒃ 
ᑲᒪᔨᒻᒪᕆᒻᒥᒃ, ᖃᐅᔨᓂᕐᓴᕆᒋᐊᕐᓱᒍ ᐃᓕᓴᕐᓂᓕᕆᕕᐅᑉ ᐳᕐᑐᓂᕐᓴᓂ 4-ᓃᑦᑐᓄᑦ ᑭᑎᑦᔪᑎᓐᓂᐊᕐᓂᓄᑦ 
ᐱᓇᓱᒐᕐᒥᒃ, ᑕᒪᑐᒪᐅᓪᓗ ᑐᑭᖃᕐᓂᖓᓂᒃ ᐃᓕᓴᕐᓂᓕᕆᓂᕐᒧᑦ ᐊᒻᒪᓗ ᖃᓄᖅ ᓯᕗᓪᓕᐹᑦᓴᔭᓃᑦᑐᓄᑦ JUMP 
ᑭᑎᑦᔪᑎᓐᓂᐊᓂᖅ ᐱᓇᓱᒐᖅ ᐃᖏᕐᕋᓯᑎᑕᐅᔪᑦᓴᐅᒪᖔᑦ ᐃᓕᓴᕐᕕᑎᓐᓂ.   

ᐊᒻᒪᓗᑦᑕᐅᖅ, ᑐᓴᕐᑎᓯᕗᒍᑦ ᓲᓯ ᓴᑭᐊᒐᕐᒥᒃ, ᐃᓄᒻᒪᕇᑦ ᐃᓕᓴᕐᑕᐅᓂᖏᓐᓂᒃ ᐊᒻᒪᓗ ᐱᓇᓱᐊᕆᐅᕐᓴᑐᑦ 
ᐃᓕᓐᓂᐊᑎᑕᐅᓂᖏᓐᓂᒃ ᐊᓂᒍᐃᓯᒪᔪᖅ ᓂᕐᓯᐅᓂᕐᒥᒃ ᐃᓕᓴᕐᓂᒥᓂᒃ. ᓲᓯ ᓴᑭᐊᒐᖅ ᐊᒻᒪᓗ ᐋᓂ ᒪᓄᒃ 
ᓈᓚᑦᑑᔭᖅ, ᐊᓂᒍᐃᒍᑎᑖᕐᓯᒪᒻᒥᔪᖅ, ᐃᓚᐅᑦᓯᐊᓚᐅᔪᒻᒪᓃᒃ À la rencontre des grands chefs-ᒧᑦ 
ᐊᑑᑎᓚᐅᔫᒧᑦ ᓯᑉᑎᒻᐱᕆ 2 ᐊᒻᒪᓗ 3 ᐊᑯᓐᓂᖓᓂ ᑯᐯᒃ ᓯᑎᒥ Fairmont Le Château Frontenac-
ᒥ. ᑖᕗᖕᖓᓚᐅᔫᑦ 11 ᓂᕐᓯᐅᑎᒻᒪᕇᑦ ᐊᒻᒪᓗ ᓂᕆᕖᑦ ᑯᐯᒻᒥ ᓄᐃᑎᑕᐅᒋᐊᕐᑎᓗᒋᑦ ᓄᑖᑦ 
ᐱᑐᑦᓯᒪᐅᑎᒋᓂᐊᕐᑕᖏᑦ 11 ᓄᓇᖃᕐᖄᑐᕕᓃᑦ Chateau Frontenac-ᒥ. ᑕᒪᖏᒃ ᓂᕐᓯᐅᑎᒻᒪᕇᒃ ᓲᓯ 
ᓴᑭᐊᒐᒃ ᐊᒻᒪᓗ ᐋᓂ ᒪᓄᒃ ᓈᓚᑦᑑᔭᖅ ᑯᐯᒃ ᓯᑎᓕᐊᖃᑕᐅᓚᐅᔫᒃ ᐃᓄᑦᓯᐅᑎᓂᒃ ᓂᕐᓯᐅᖃᑎᖃᕐᓱᑎᒃ 
ᖃᐅᔨᒪᔭᐅᒻᒪᕆᑦᑐᓂᒃ ᓂᕐᓯᐅᑎᒻᒪᕆᓐᓂᒃ ᑯᐯᒻᒥ. 

ᑭᖑᓪᓕᐹᒥ, ᐃᓕᓴᕐᓂᒧᑦ ᑭᒡᒐᑐᕐᑏᑦ ᓄᓇᓕᓐᓂ ᑲᑎᒪᔨᖏᑦᑕ ᓂᕈᐊᕐᓂᕆᓛᕐᑕᖓ ᑕᕐᕿᐅᓛᕐᑐᒥ, 
ᓅᕕᒻᐱᕆᒥ ᐊᓕᐊᓇᒻᒪᕆᓚᖓᒻᒥᔪᖅ ᐃᓕᓴᕐᓂᓕᕆᓂᕐᒧᑦ. ᑎᓕᔨᓂᖅ ᐱᒋᐊᓛᕐᑎᓗᒍ ᓅᕕᒻᐱᕆ 7, 2017-ᒥ 
ᐊᒻᒪᓗ ᓂᕈᐊᕐᓇᐅᓛᕐᑎᓗᒍ ᓅᕕᒻᐱᕆ 15, 2017-ᒥ, ᐃᓄᓐᓂᒃ ᑐᓴᕐᑎᓯᓂᖃᖃᑦᑕᓂᐊᕐᑐᒍᑦ ᑫᓪᓗᑐᐃᓗᑕᓗ 
ᐊᒻᒪᓗ ᐃᓄᓐᓂᒃ ᐃᕐᙯᑎᑦᓯᒋᐊᖃᑦᑕᓗᑕ ᓂᕈᐊᓛᖁᓗᒋᑦ. ᑖᑦᓱᒥᖓ ᑐᓴᐅᒪᑎᑦᓯᒋᐊᖃᑕᐅᖃᑦᑕᕆᑦᓯ 
ᐅᕙᑦᑎᓂᒃ. 

ᑖᒃᑯᓇᓂ ᐊᑐᐊᒐᕐᓂ… 
 

ᐱᓇᓱᑦᑎᓂᒃ ᐃᕐᙯᑎᑦᓯᐅᑏᑦ 
ᐃᑦᑑᓂᕐᒧᑦ ᓄᕐᖃᑐᑦ 

ᑲᔪᓯᒃᑫᔨᐅᑉ ᒫᓐᓇᓯᐅᑎ ᑲᔪᓯᒃᑫᔨ 

ᐅᔩᑕ ᓄᕙᓕᖕᖓᖅ 

ᓵᓚᕐᖄᖃᕐᓂᒥᒃ 
ᓄᕐᖃᖓᑎᑦᓯᒐᓱᓐᓂᒧᑦ ᐃᑲᔪᕐᑏᑦ 

 

ᐃᓅᖃᑎᒌᑦ ᑐᓴᐅᒪᖃᑦᑕᐅᑎᒍᑎᖏᑦ 
 
 

 

ᐱᓇᓱᑦᑏᑦ 
ᑐᓴᕋᑦᓴᖏᑦ 

 2 ᐱᓇᓱᑦᑏᑦ ᑐᓴᕋᑦᓴᖏᑦ    ᓇᑦᔪᐃᔭᕐᕕᒃ 2017 
 
 

  

 
ᐃᓚᑦᔪᒍᓱᒍᓐᓇᑐᓂᒃ  
ᐃᓕᓐᓂᐊᕕᖃᕐᓂᖅ  

 

2012-ᒥᓂᑦ, ᑲᑎᕕᒃ ᐃᓕᓴᕐᓂᓕᕆᓂᖅ ᓄᐃᑦᓯᓯᒪᕗᖅ ᐃᓚᑦᔪᒍᓱᓐᓇᑐᓂᒃ ᐃᓕᓐᓂᐊᕕᖃᕐᓂᒧᑦ 
ᐊᑑᑎᓂᕐᒥᒃ ᖁᓕᓪᓗ ᓯᑕᒪᐅᔪᖕᖏᒐᕐᑐᓂ ᐃᓕᓐᓂᐊᕕᓐᓄᑦ ᖁᓕᓪᓗ ᓯᑕᒪᓪᓗᓂᒃ ᓄᓇᓕᓐᓂ ᓄᓇᕕᒻᒥ. 
ᐃᓘᓐᓈᒍᑦ ᑐᕌᒐᖓ ᑖᑦᓱᒪᐅᑉ ᐱᓇᓱᐊᕐᑕᐅᔫᑉ ᐱᒍᓐᓇᓯᑎᑦᓯᓂᕐᒧᑦ ᐱᓇᓱᕝᕕᓂ ᐱᓇᓱᑦᑎᓄᑦ ᐱᐅᔪᒥᒃ, 
ᐃᓗᕐᖁᓯᑎᒍᑦ ᓈᒻᒪᓯᐊᕐᑐᒥᒃ ᐊᑐᕐᑎᓯᓂᕐᒥᒃ ᑕᑯᓐᓇᓯᐊᓗᓂᓗ ᖁᐊᕐᓵᓇᕐᑐᑯᑦ 
ᐃᑉᐱᒋᔭᖃᑐᐃᓐᓇᕆᐊᖃᕐᓂᖏᓐᓂᒃ ᐃᓕᓐᓂᐊᑏᑦ. ᑖᓐᓇ ᐱᓇᓱᐊᕐᑕᐅᔪᖅ ᑐᕌᕐᑐᖅ ᓄᓇᓕᐅᑉ 
ᐃᓕᓐᓂᐊᕕᖓᓂᒃ ᐱᐅᔪᒥᒃ, ᐊᑦᑕᓀᑦᑑᑎᑦᓯᓂᕐᒥᒃ, ᐊᓯᑦᔨᑕᖕᖏᑐᒥᒃ ᑕᐃᒪᐃᑦᓭᓇᓕᑎᑦᓯᔪᒥᒃ 
ᐱᐅᓯᖃᕐᑎᓯᔪᒥᒃ ᐱᕙᓪᓕᑎᑦᓯᓂᕐᒥᒃ ᖃᓄᐃᖕᖏᓯᐊᕐᑎᓯᓂᕐᒥᒃ ᐱᔭᖃᑦᓯᐊᑎᑦᓯᓂᕐᒥᓗ 
ᐃᓕᓐᓂᐊᑎᓂᒃ. 

ᐃᓚᒋᐊᕈᑎ ᐱᖓᓱᓄᑦ ᓄᓇᓕᓕᒫᓂ ᐃᓕᓐᓂᐊᓂᕐᒥ ᐃᑲᔪᕐᑎᓄᑦ, ᐃᓚᑦᔪᒍᓱᓐᓇᑐᓂᒃ 
ᐃᓕᓐᓂᐊᕕᖃᕐᓂᒥ ᐱᓇᓱᑦᑏᑦ ᒫᓐᓇ ᐱᖓᓲᔪᕐᑐᓂᒃ ᐃᓕᓐᓂᐊᕕᓐᓂ ᐃᑲᔪᕐᑎᖃᓕᕐᑐᑦ 
ᐃᓕᓐᓂᐊᑎᑦᓯᔨᓂᒃ. ᑖᒃᑯᐊ ᐃᓕᓐᓂᐊᑎᑦᓯᔩᑦ, ᐃᑲᔪᕐᑎᐅᓲᑦ ᐱᓇᓱᑦᑕᐅᔪᓄᑦ ᐃᓕᓐᓂᐊᕕᓐᓂ, 
ᐃᑲᔪᓯᓂᖃᑦᓯᐊᓲᖑᕗᑦ. ᓇᑯᕆᔭᕗᑦ ᐊᔪᐃᓐᓇᓂᖏᓐᓄᑦ! 

ᐱᕙᓪᓕᐊᓂᖓ ᐊᑐᓕᕐᑎᑕᐅᓂᖓᑕ ᐃᓚᑦᔪᒍᓱᒍᓐᓇᑐᓂᒃ ᐃᓕᓐᓂᐊᕕᖃᕐᓂᒥᒃ ᑐᖕᖓᕕᒃ 
ᑎᑭᐅᑎᓂᖃᓚᐅᔪᕗᖅ ᐊᑐᓕᕐᑎᑕᐅᓂᕐᒥᒃ 2016-2017-ᒥ. ᓱᓕᔪᒥᒃ, ᐃᓕᓐᓂᐊᕕᓕᒫᑦ 
ᐱᒋᐊᖕᖓᐅᑎᒥᒃ ᐃᓕᓐᓂᐊᑎᑕᐅᓂᖃᕐᓯᒪᓕᕐᖁᑦ: ᓯᕗᓪᓕᖅ ᐃᓕᓐᓂᐊᑎᑦᓯᒍᓯᕐᒥᒃ 
ᐃᓱᒪᒋᔭᖃᑦᓯᐊᑐᒥᒃ ᖁᐊᕐᓵᓇᕐᑐᑰᕐᓯᒪᓂᕐᒧᑦ ᐊᑦᑐᑕᐅᒪᑐᐃᓐᓇᕆᐊᖃᕐᓂᖏᓐᓂᒃ ᐃᓕᓐᓂᐊᑏᑦ 
ᐃᓚᖏᑦ, ᐊᐃᑉᐸᖓ, ᐊᑐᕐᑕᐅᓲᖅ ᓯᓚᕐᔪᐊᓕᒫᒥ ᐱᐅᔪᒥᒃ ᐱᐅᓯᖃᕐᓂᒧᑦ ᐃᑲᔪᕐᓯᐅᑎ. 
ᐃᓚᑦᔪᒍᓱᓐᓇᑐᓂᒃ ᐃᓕᓐᓂᐊᕕᖃᕐᓂᒥ ᐱᓇᓱᑦᑏᑦ ᒫᓐᓇ ᐱᓇᓱᐊᕐᑐᑦ ᐃᓗᓕᖏᓐᓂᒃ ᐱᓇᓲᑎᖏᓐᓂᓗ 
ᓄᐃᑎᑕᐅᒪᔪᑦ ᑕᒃᑲᓂ ᐱᒋᐅᕐᓴᑎᑦᓯᓂᕐᒥ ᐊᑐᐃᓐᓇᐅᑎᑦᓯᓯᐊᕐᓂᓴᐅᑎᑦᓯᓂᕐᒧᑦ ᐊᒻᒪᓗ 
ᓱᖏᐅᓐᓀᑑᓗᑎᒃ ᐃᓕᓐᓂᐊᕖᑦ ᐊᑐᓂᑦ ᐱᐅᓯᖏᓐᓄᑦ, 

ᐆᒃᑐᐱᕆ 2016-ᒥ, ᐱᖓᓲᔪᕐᑐᑦ ᐃᓕᓐᓂᐊᕖᑦ ᐱᒋᐅᕐᓴᑎᑕᐅᓂᖃᓚᐅᔪᒋᕗᑦ ᐋᕐᖀᓂᕐᒧᑦ 
ᑐᕌᕐᑎᑕᐅᔪᒧᑦ ᐅᖑᔨᒋᐊᕐᓂᒧᑦ ᐋᕐᕿᓯᒪᐅᑎ ᐃᓕᓐᓂᐊᑎᒧᑦ ᐅᕝᕙᓘᓐᓃᑦ ᐃᓕᓐᓂᐊᑎᓄᑦ ᐊᒥᓱᓄᑦ 
ᐃᑲᔪᕐᑕᐅᒋᐊᓪᓚᕆᐊᓕᓐᓄᑦ ᐊᑐᐃᓐᓇᐅᑎᑕᐅᔪᓄᑦ ᐃᓕᓐᓂᐊᕕᒻᒥ ᐱᓇᓱᖃᑎᒌᓄᑦ 
(ᐃᒪᐃᓕᔭᐅᕙᓪᓗᓲᖅ ᐱᕙᓪᓕᐊᓂᖓᑕ ᑐᖓᓕᖓ). ᑕᐃᒪᐃᒻᒪᑦ, ᐃᓚᑦᔪᒍᓱᒍᓐᓇᑐᓂᒃ 
ᐃᓕᓐᓂᐊᕕᖃᕐᓂᒥ ᐱᓇᓱᑦᑏᑦ ᐃᑲᔪᕐᑐᑦ ᐃᓕᓐᓂᐊᕕᖏᓐᓂᒃ ᐅᒥᐅᔭᖅ, ᑲᖏᕐᓱᒃ, ᑲᖏᕐᓱᔪᐊᖅ, 
ᐊᑯᓕᕕᒃ ᐊᒻᒪᓗ ᓴᓪᓗᐃᑦ ᓱᖏᐅᓯᓴᕐᑎᓯᑦᓱᑎᒃ ᐱᕙᓪᓕᐊᓂᖓᑕ ᑐᖓᓕᖓᓄᑦ ᐊᑑᑎᔭᒥᓄᑦ 
ᖃᐅᑕᒫᕐᓯᐅᑎᒥᓄᑦ. 

ᐃᓕᓐᓂᐊᕕᒻᒥ ᖃᕆᐊᕐᒥ ᐊᐅᓚᑦᓯᓂᕐᒥᒃ, ᐃᓚᑦᔪᒍᓱᓐᓂᒧᑦ ᐃᓕᓐᓂᐊᕕᖃᕐᓂᒥ ᐱᓇᓱᑦᑏᑦ, 
ᐃᓚᐅᑎᓪᓗᒋᑦ ᐃᓕᓐᓂᐊᑎᑦᓯᔩᑦ ᖃᕆᐊᒥ, ᑲᔪᓯᕗᑦ ᐃᑲᔪᕐᓱᑎᒃ ᐃᓕᓐᓂᐊᑎᑦᓯᔨᓂᒃ 
ᐃᓚᐅᑎᑦᓯᒍᒪᔪᓂᒃ ᐱᐅᓂᕐᐹᓂᒃ ᓱᒃᑯᑌᓕᑎᑦᓯᒍᑎᓂᒃ, ᐅᖑᔨᒋᐊᕈᑎᓂᒃ ᐊᒻᒪᓗ ᖃᐅᔨᓴᕐᓂᖅ 
ᐅᓚᐱᑦᓯᔪᒥᒃ ᐱᐅᓯᓕᒻᒥᒃ, ᖁᐊᕐᓵᓇᕐᑐᑰᕐᓯᒪᓂᕐᒧᑦ ᐱᐅᓯᖃᑐᐃᓐᓇᕆᐊᖃᕐᓂᖓ ᓄᓇᕕᒻᒥ 
ᐃᓕᓐᓂᐊᑏᑦ ᐃᓱᒪᒋᓗᒋᓪᓗ.  

ᑭᖑᓪᓕᐹᒥ, 2016-2017 ᐃᓕᓐᓂᐊᓇᐅᑉ ᓄᖕᖑᐊᓂ, ᐃᓚᑦᔪᒍᓱᓐᓂᒧᑦ ᐃᓕᓐᓂᐊᕕᖃᕐᓂᒥᒃ 
ᐱᓇᓱᑦᑏᑦ ᐱᓇᓱᐊᖃᑎᖃᓚᐅᔪᑦ ᒪᕐᕉᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒥ ᐱᒋᐅᕐᓴᑎᑦᓯᓂᖃᕐᑎᓗᒋᑦ: 
ᓯᕗᓪᓕᖅ ᐋᕐᕿᒋᐊᕆᓂᖅ ᐱᖁᔭᖅ ᓯᑕᒪᐅᔪᕐᑐᓂ ᓄᓇᓕᓐᓂ, ᐊᐃᑉᐸᖓᓗ ᐃᑉᐱᒍᓱᑦᓯᐊᓂᖅ 
ᐃᓘᓐᓈᒍᑦ. ᑭᖑᓪᓕᖅ ᐱᒋᐅᕐᓴᑎᑦᓯᓂᖅ ᐊᑐᐃᓐᓇᐅᑎᑕᐅᓚᐅᔪᕗᖅ ᑰᑦᔪᐊᒥ ᑭᓯᐊᓂ, ᑭᓯᐊᓂ 
ᐃᓕᓐᓂᐊᑎᑦᓯᔨᓂᒃ ᑲᑎᑎᑦᓯᓂᖃᓚᐅᔪᕗᖅ ᐊᑦᔨᒌᖕᖏᑐᓂ ᐃᓕᓐᓂᐊᕕᓐᓂ ᐅᖓᕙᒥ. ᑖᓐᓇ 
ᐱᒋᐅᕐᓴᓂᖅ ᐁᑦᑐᐃᓯᒪᕗᖅ ᐱᓇᓱᖃᑎᒌᓂᒃ ᓄᑖᓂᒃ ᐱᓇᓲᑎᓂᒃ ᓴᐳᒻᒥᓂᕐᒧᑦ ᐃᓕᓐᓂᐊᕕᒻᒥ 
ᐱᓇᓱᑦᑎᓄᑦ ᐱᐅᔪᒥᒃ ᐱᐅᓯᖃᕐᓂᒧᑦ ᓴᐳᒻᒥᓂᕐᒥᒃ ᑐᖕᖓᕕᓕᒻᒥᒃ.  

ᐅᖄᓚᕕᖃᕐᑌᓕᖕᖏᓚᑎᑦ ᑌᐊᓇ ᒪᒃᓕᐊᔭᓐ-ᑭᐊᓂᑎᒧ, ᐊᑕᐅᑦᓯᑰᕐᑎᓯᔨ, ᖃᐅᔨᒋᐊᑦᓯᐊᕈᒪᒍᕕᑦ 
ᐃᓚᑦᔪᒍᓱᓐᓂᒧᑦ ᐃᓕᓐᓂᐊᕕᖃᕐᓂᒧᑦ ᐊᑐᕐᑕᐅᓂᖓᓂᒃ ᐃᓕᓐᓂᐊᕕᑦᓯᓂ ᐅᕝᕙᓘᓐᓃᑦ ᐅᓪᓗ ᑕᒫᑦ 
ᓄᑕᐅᓯᓕᕐᑕᐅᒍᓐᓇᑐᖅ. 

ᐊᐱᕐᓲᑏᑦ ᐄᑐᐊ ᓯᓅᐹᓪᒥᒃ, ᐃᓕᓴᕐᓂᒧᑦ ᑭᒡᒐᑐᕈᑎᓂᒃ ᑲᒪᔨᒻᒪᕆᒻᒥᒃ, ᐱᑦᔪᑎᒋᑦᓱᒍ 
ᐃᓕᓴᕐᓂᓕᕆᕕᐅᑉ ᐳᕐᑐᓂᕐᓴᓂᒃ 4-ᒦᑦᑐᓂᒃ ᑭᑎᑦᔪᑎᓐᓂᐊᓂᕐᒧᑦ ᐱᓇᓱᒐᖓ ᑯᐯᒻᒥ ᐃᓕᓴᕐᓂᒧᑦ 
ᑐᕐᖃᑕᕐᕕᒧᑦ ᐱᒻᒪᕆᖕᖑᑎᑕᐅᕐᖃᒥᓐᓂᒃ 

ᐱᓇᓱᑦᑎᓄᑦ ᑐᓴᕐᕋᑦᓭᑦ (ᐃᑐ): ᐅᐱᕐᖔᒍᓚᐅᔫᖅ, ᓄᓇᕕᒻᒥᐅᑦ ᑐᓴᕐᓴᒪᕆᐅᓚᐅᔫᑦ ᑐᑭᓯᓇᑦᓯᐊᓱᑎᒃ 
ᓄᓇᕕᒻᒥ ᐳᕐᑐᓂᕐᓴᓂᒃ ᐃᓕᓴᕇᕐᑐᑦ ᐁᑦᑐᑕᐅᖃᑦᑕᕆᐊᖃᕐᓂᖏᓐᓄᑦ ᐳᕐᑐᓂᕐᓴᓂᒃ ᐃᓕᓴᕐᓂᒥᒃ 
ᐊᓂᒍᐃᒍᑎᓂᒃ ᑯᐯᒻᒥ ᐃᓕᓴᕐᓂᒧᑦ ᑐᕐᖃᑕᕐᕕᒧᑦ. ᐊᐅᔭᖅ, ᔪᓓᒥ, ᐃᓕᓴᕐᓂᒧᑦ ᑐᕐᖃᑕᕐᕕᒃ 
ᐱᒻᒪᕆᖕᖑᑎᑦᓯᓚᐅᕐᑐᖅ ᐳᕐᑐᓂᕐᓴᓂᒃ 4-ᒦᑦᑐᓂᒃ ᑭᑎᑦᔪᑎᓐᓂᐊᓂᕐᒧᑦ ᐱᓇᓱᒐᕐᒥᒃ. ᑕᒪᓐᓇ 
ᐃᓕᓵᓄᑦ ᖃᓄᖅ ᑐᑭᖃᕐᐸ? 

ᐄᑐᐊ ᓯᓅᐹᓪ (ᐄᓯ): ᓱᕐᖁᐃᑕᐅᒪᓕᕐᓂᖓ ᐳᕐᑐᓂᕐᓴᓂ 4-ᒦᑦᑐᑦ ᑭᑎᑦᔪᑎᓐᓂᐊᓂᕐᒧᑦ 
ᐃᓕᓐᓂᐊᑎᑦᓯᒍᑏᑦ ᒪᓂᔭᐅᓯᒪᔪᑦ ᐃᓕᓴᕐᓂᓕᕆᓂᕐᒧᑦ ᓈᒻᒪᖁᐊᓖᑦ ᑐᕐᖃᑕᕐᕕᐅᑉ ᐊᖏᕐᓯᒪᔭᖏᓐᓂᒃ 
ᐱᓇᓱᒐᕐᓂᒃ. ᐃᓕᑕᕐᓯᒍᑎᐅᔪᑦ ᐱᓇᓱᒐᑦᑕ ᒪᓕᓐᓂᖓᓂᒃ ᐃᓕᑦᓯᕙᓪᓕᐊᓂᕐᓄᑦ ᐋᕐᕿᑕᐅᓯᒪᔪᓂᒃ 
ᐃᓕᓴᕐᓂᒧᑦ ᑐᕐᖃᑕᕐᕕᒧᑦ. ᑯᐯᒻᒥ, ᐳᕐᑐᓂᕐᓴᓂ 4-ᒦᑦᑐᑦ ᑭᑎᑦᔪᑎᓐᓂᐊᕈᑎᖏᑦ ᐊᑐᕐᑕᐅᒋᐊᓖᑦ ᐃᓕᓵᓄᑦ 
ᐱᓚᕿᒍᓐᓇᓚᖓᔪᓄᑦ ᐳᕐᑐᓂᕐᓴᓂᒃ ᐃᓕᓴᕐᓂᒧᑦ ᐊᓂᒍᐃᒍᑎᒥᒃ. ᑖᓐᓇ ᐃᓕᓴᕐᓇᐅᑉ ᐊᕐᕌᒍᖓ 
ᐊᑐᓕᕐᑎᓗᒍ, ᐃᓕᓭᒍᑏᑦ ᐱᔭᐅᔪᑦ ᐃᓕᓵᓄᑦ ᐱᔭᕇᑦᓯᐊᑐᓄᑦ ᐃᓕᓴᕐᓂᓕᕆᕕᐅᑉ ᐳᕐᑐᓂᕐᓴᓄᑦ 4-ᒦᑦᑐᓄᑦ 
ᑭᑎᑦᔪᑎᓐᓂᐊᓂᕐᒧᑦ ᐃᓕᓭᒍᑎᖏᑦ ᐊᑐᕐᓗᒋᑦ ᐱᒻᒪᕆᐅᑎᑕᐅᓚᖓᑎᓪᓗᒋᑦ ᐳᕐᑐᓂᕐᓴᓂᒃ ᐃᓕᓴᕐᓂᒥᒃ 
ᓱᕐᖁᐃᑕᐅᒍᑎᓂᒃ ᓄᐃᓯᒪᔭᖏᓐᓂᒃ ᐃᓕᓴᕐᓂᒧᑦ ᑐᕐᖃᑕᕐᕕᐅᑉ. 

ᓱᕐᖁᐃᓯᒋᐊᕐᓱᓂ ᓱᕐᖁᐃᓯᓂᕐᒥᒃ ᐱᓇᓱᒐᕐᑎᓂᒃ, ᐃᓕᓴᕐᓂᒧᑦ ᑐᕐᖃᑕᕐᕕᒃ ᐊᖏᓚᐅᔪᒻᒥᔪᖅ ᐃᓕᓭᒍᑏᑦ 
ᐊᑐᖃᑦᑕᓚᖓᓂᖏᓐᓂᒃ ᐊᕐᕌᒎᒃ 2 ᐅᖓᑖᓄᑦ. ᑌᒣᒻᒪᑦ, ᐊᑑᑎᔭᐅᒋᐊᖃᖃᑦᑕᓂᐊᕐᑎᓗᒋᑦ 
ᑐᕐᖃᑕᕐᕕᐅᑉ ᑭᑎᑦᔪᑎᓐᓂᐊᓂᕐᒧᑦ ᐃᓕᑦᓯᓂᕐᓂᒃ ᖃᐅᔨᓴᕈᑎᖓᓂᒃ, ᐳᕐᑐᓂᐅᑉ 35%-ᒋᔭᖏᓐᓂᒃ 
ᐱᔭᐅᓚᕿᔪᑦ, ᐊᑑᑎᑎᑕᐅᖃᑦᑕᓂᐊᕐᑎᓗᒋᑦ ᐃᓕᓵᓄᑦ ᐳᕐᑐᓂᕐᓴᓂ 5-ᒥᒃ ᐃᓱᓕᑎᑦᓯᔪᓄᑦ ᐳᕐᑐᓂᕐᓴᓂ 4-
ᓂᐅᖕᖏᑐᖅ, 5-ᒍᖔᓯᑎᓪᓗᒋᑦ ᐊᓂᒍᐃᕕᖏᑦ. 

ᐃᑐ: ᓱᕐᖁᐃᑕᐅᕐᖃᒥᖅ ᐱᒻᒪᕆᐅᓂᖓ ᑭᑎᑦᔪᑎᓐᓂᐊᓂᕐᒥᒃ ᐃᓕᓐᓂᐊᑎᑦᓯᐅᑎᒃ ᑐᕌᖓᔪᖅ 
ᐳᕐᑐᓂᕐᓴᓄᑦ 4-ᒦᑦᑐᓄᑦ, ᓄᑖᒍᕙᑦ ᐃᓕᓐᓂᐊᑎᑦᓯᒍᑎᐅᑦᓱᑎᒃ? 

ᐄᓯ: 2007-ᒥ, ᑯᐯᒃ ᐃᓚᖃᕐᑎᓯᓯᒪᔪᖅ ᐳᕐᑐᓂᕐᓴᓂ 4-ᒦᑦᑐᓄᑦ ᑭᑎᑦᔪᑎᓐᓂᐊᕐᓂᒥᒃ ᐃᓚᐅᓗᑎᒃ 
ᑭᓯᐊᓂᐅᒋᐊᖃᕐᑎᓗᒋᑦ ᐱᓚᕿᔭᖏᓐᓄᑦ ᐊᓂᒍᐃᔪᑦ ᐃᓚᐅᑎᓪᓗᒍ 2000-ᒥ ᑯᐯᒻᒥ ᐃᓕᓴᕐᓂᓂᒃ 
ᐋᕐᖀᒋᐊᕈᑎᓄᑦ. ᐃᓕᓴᕐᓂᓕᕆᓂᖅ ᐱᓇᓱᐊᕈᑎᖃᕐᓯᒪᔪᖅ ᓄᐃᑕᐅᓂᖏᓐᓂᒃ ᑭᑎᑦᔪᑎᓐᓂᐊᓂᕐᒥᒃ 
ᐃᓕᓐᓂᐊᑎᑦᓯᐅᑏᑦ ᐳᕐᑐᓂᕐᓴᓃᑦᑐᓄᑦ ᐊᑐᕐᑕᐅᓂᖃᕆᐊᖃᕐᓂᖏᓐᓄᑦ ᐊᕐᕌᒍᓂ ᓱᕐᖁᐃᑕᐅᓯᒪᔪᓂ. 
ᑐᕌᒐᖓ ᓄᐃᑦᓯᓂᖅ ᐱᓇᓱᒐᕐᒥᒃ ᐊᑦᔨᓗᐊᕆᔭᐅᑎᑕᐅᓯᓂᖓᓄᑦ ᐃᓕᓭᒍᑎᒧᑦ ᓄᐃᑕᐅᓯᒪᔪᒧᑦ ᑯᐯᒻᒧᑦ. 
ᑐᕐᖃᑕᕐᕕᑎᒎᕐᑐᑦ ᐳᕐᑐᓂᕐᓴᓄᑦ 4-ᒦᑦᑐᓄᑦ ᑭᑎᑦᔪᑎᓐᓂᐊᕐᓂᒥᒃ ᐃᓕᓭᒍᑏᑦ ᐋᕐᕿᒋᐊᕐᑕᐅᓯᒪᔪᑦ 
ᑭᖑᓪᓕᐹᒍᑎᓪᓗᒋᑦ 2015-16-ᒥ. ᑌᒣᒻᒪᑦ, ᐋᕐᖀᒋᐊᕐᓂᖃᓕᕐᑐᒍᑦ ᓇᒻᒥᓂᑦᑎᓂᒃ 
ᐃᓕᓐᓂᐊᑎᑦᓯᐅᑎᑦᑎᓂᒃ ᐋᕐᖀᒋᐊᕐᓯᒪᓂᖏᑦ ᒪᓕᑦᓱᒋᑦ ᐊᒻᒪᓗ ᐃᓕᓵᖁᑎᑦᑕ ᑐᖓᓕᐊᓂᒃ ᐅᖃᐅᓯᕐᒥᒃ 
ᐃᓕᓴᕐᓂᒥᓄᑦ ᑭᖕᖒᒪᔭᖏᓐᓂᒃ. 

ᐃᓕᓴᕐᓂᓕᕆᓂᐅᑉ ᐳᕐᑐᓂᕐᓴᓄᑦ ᐊᑑᑎᔭᐅᑎᓲᖏᑦ 1 (ᐳᕐᑐᓂᕐᓭᑦ 0, 1 ᐊᒻᒪᓗ 2) 
ᐱᔭᕇᕐᑕᐅᓚᐅᕐᓯᒪᑎᓪᓗᒋᑦ 10 ᐊᕐᕌᒍᐃᑦ ᐊᓂᒍᕐᓯᒪᓕᕐᑐᑦ ᐊᒻᒪᓗ ᐃᓘᓐᓀᓄᑦ ᐃᓕᓴᕐᕕᓄᑦ ᓄᓇᕕᒻᒥ 
ᓄᐃᑎᕐᑕᐅᓚᐅᕐᓯᒪᑦᓱᑎᒃ 2007-ᒥ. ᑖᓐᓇ ᐱᓇᓱᒐᖅ ᒪᓕᓐᓂᓕᒃ ᑐᕐᖃᑕᕐᕕᐅᑉ ᒪᓕᑦᑕᐅᖁᔭᖏᓐᓂᒃ 

ᐃᓕᓴᕐᓂᒧᑦ ᑐᕐᖃᑕᕐᕕᒃ 
ᐱᒻᒪᕆᖕᖑᑎᑦᓯᓚᐅᕐᑐ

ᖅ ᐳᕐᑐᓂᕐᓴᓂᒃ 4-
ᒦᑦᑐᓂᒃ 

ᑭᑎᑦᔪᑎᓐᓂᐊᓂᕐᒧᑦ 
ᐱᓇᓱᒐᕐᒥᒃ. 

ᓴᓇᑦᑐᓴᐅᑎᓕᕆᓂᕐᒥᒃ 
ᐱᓇᓱᐊᒐᖅ 

ᐃᓕᓐᓂᐊᓂᓕᕆᓂᕐᒥ 

Have you heard? Kativik Ilisarniliriniq is now on social media! Have a 
look for yourself and don’t forget to “like”, “follow” us or even send us 
a “tweet” if you feel like it. Keep up- to-date with the organizations, 
sometimes in 140 characters or less.  
 
 

 

  

 

ᐊᒻᒪᓗ ᐃᓘᓐᓀᓂ ᐃᓕᓴᕐᕕᑎᓐᓂ ᐊᑐᕐᑕᐅᖏᓐᓇᓚᖓᑦᓱᑎᒃ.  

ᐃᓕᓴᕐᓂᓕᕆᓂᐅᑉ ᐊᑐᕐᑕᐅᑎᑕᖏᑦ 2 (ᐳᕐᑐᓂᕐᓴᓄᑦ 3, 4 ᐊᒻᒪᓗ 5) ᐱᓇᓱᒐᖓ ᑐᓂᔭᐅᓚᐅᕐᓯᒪᔪᑦ 
ᐃᓕᓴᕐᓂᓄᑦ ᑐᕐᖃᑕᕐᕕᒧᑦ ᓅᕕᒻᐱᕆ 2016-ᒥ. ᐱᓇᓱᒐᖅ ᓱᕐᖁᐃᑕᐅᓯᒪᐅᑎᑖᓚᐅᔫᖅ ᐊᐅᔭᖅ ᐊᒻᒪᓗ 
ᐃᓕᓴᕐᕕᑎᓐᓄᑦ ᐃᓘᓐᓀᓄᑦ ᐊᑑᑎᑎᑕᐅᓚᐅᔪᑦᓱᓂ ᐊᐅᒍᓯᑎ 2017-ᒥ. ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᑭᑎᑦᔪᑎᓐᓂᐊᓂᕐᓂᒃ ᐱᓇᓱᕝᕕᖓ ᓇᓪᓕᑳᕐᓯᒪᔪᖅ ᑐᕐᖃᑕᕐᕕᒧᑦ ᐊᖏᕐᑕᐅᓯᒪᔪᓂᒃ ᑭᑎᑦᔪᑎᓐᓂᐊᖅ 
3000-ᓂᒃ ᐊᒻᒪᓗ Visions ᐊᓪᓚᖁᑎᑕᖏᓐᓂᒃ, ᓴᐳᑦᔨᐅᑎᐅᓚᖓᑎᓪᓗᒋᑦ ᐃᓕᓵᓂᒃ 
ᑭᑎᑦᔪᑎᓐᓂᐊᕐᓂᓂ ᐱᔪᓐᓇᕆᐊᓕᖏᓐᓄᑦ ᓄᐃᑕᐅᓯᒪᔪᓄᑦ ᑯᐯᒻᒥ ᐃᓕᓴᐅᑎᑦᓴᓕᕆᔨᓄᑦ, ᐃᓚᐅᑎᓪᓗᒋᑦ 
ᑐᕐᖃᑕᕐᕕᐅᑉ ᐋᕐᕿᓯᒪᔭᖏᑦ ᐃᓕᑦᓯᓯᒪᓂᕐᓂᒃ ᐆᑦᑐᕋᐅᑏᑦ. 

ᐃᑐ: ᓱᓀᑦ ᓄᑖᒍᓯᔪᑦ ᐃᓕᓭᔨᓄᑦ ᑕᕝᕙᓂ ᐊᕐᕌᒍᒥ? 

ᐄᓯ: ᒪᓕᑦᑕᐅᑎᒐᑦᓭ 2 ᑭᑎᑦᔪᑎᓐᓂᐊᓂᕐᓄᑦ ᐃᓕᓭᒍᑏᑦ ᓄᑖᑦ ᐊᒻᒪᓗ JUMP ᑭᑎᑦᔪᑎᓐᓂᐊᕈᑏᑦ, 
ᓯᕗᓪᓕᐹᑦᓴᔭᓅᓕᖓᔪᓪᓗ ᑭᑎᑦᔪᑎᓐᓂᐊᕈᑏᑦ, ᓄᑖᒍᒻᒥᔪᑦ. ᐊᕐᕌᓂ, ᐃᓕᓴᕐᓂᓕᕆᓂᐅᑉ 
ᑭᑎᑦᔪᑎᓐᓂᐊᓂᕐᓄᑦ ᑲᑎᒪᔨᖏᑦ ᐱᓇᓱᐊᖃᑎᒌᓚᐅᔫᑦ ᓇᓗᓀᕐᓯᖃᑎᒌᑦᓱᑎᒃ ᓈᒻᒪᑐᓂᒃ 
ᐃᓕᓐᓂᐊᑎᑦᓯᐅᑎᓂᒃ ᐃᑲᔪᕐᓯᒍᓐᓇᑐᓂᒃ ᐃᓕᓵᓂᒃ ᓄᐃᑦᓯᐸᓪᓕᐊᓂᖏᑎᒍᑦ ᐱᔪᓐᓇᑐᕆᓂᕐᒥᒃ 
ᐃᓕᑦᓯᖃᑦᑕᓗᑎᓗ ᑐᖕᖓᕕᑦᓴᔭᓂᒃ ᑭᑎᑦᔪᑎᓐᓂᐊᓂᕐᓂ ᐱᓯᑎᐅᒍᑎᓂᒃ ᓯᕗᓪᓕᐹᑦᓴᔭᓃᑦᑐᓄᑦ. 

ᐱᓇᓱᐊᖃᑎᑖᓚᐅᔪᔪᒍᑦ JUMP ᑭᑎᑦᔪᑎᓐᓂᐊᕈᑎᓂᒃ ᐱᖁᑎᓕᓐᓂᒃ, ᓯᓚᕐᔪᐊᒥ ᓵᓚᖃᕐᓯᒪᔪᓂᒃ 
ᖄᖏᕐᓂᑯᓕᐅᕐᑎᐅᒐᑎᒃ ᑎᒥᓂᒃ. JUMP ᑭᑎᑦᔪᑎᓐᓂᐊᕈᑏᑦ ᖃᐅᔨᒪᔭᐅᒋᐊᓕᓐᓂᒃ ᐱᑕᖃᕐᒪᑕ ᑯᐯᒻᒥ 
ᐱᕙᓪᓕᐊᔪᓄᑦ ᐃᓕᑦᓯᔭᐅᕙᓪᓗᑎᒃ ᓈᒻᒪᑐᓂᒃ. ᓄᐃᑕᑎᑦᓯᒥᔪᑦ ᐃᓕᓭᔨᓄᑦ ᐊᑕᐅᓯᐅᑦᑎᓗᒋᑦ 
ᐃᓕᓐᓂᐊᑎᑦᓯᓕᕈᑎᒃ ᒪᓕᒐᑦᓴᖏᓐᓂᒃ ᑐᖕᖓᕕᓕᓐᓂᒃ ᐃᓱᒪᒋᐅᕐᓴᐸᓪᓕᐊᓂᕐᓄᑦ ᖃᐅᔨᓴᕐᓯᒪᓂᕐᓄᑦ 
ᐊᒻᒪᓗ ᐱᐅᓂᕐᐹᑎᒍᑦ ᓈᒻᒪᓂᖃᕐᓱᑎᒃ ᑭᑎᑦᔪᑎᓐᓂᐊᕐᓂᓂᒃ ᐃᓕᓐᓂᐊᑎᑦᓯᐅᑎᐅᑦᓱᑎᒃ.  

ᐱᓇᓱᒐᖅ ᓯᕗᓪᓕᐹᓂᒃ ᖃᓄᐃᓂᐊᕐᒪᖔᑦ ᐆᑦᑐᕋᕐᑕᐅᓂᖃᕐᓯᒪᔪᖅ 7-ᓂ ᐃᓕᓴᕐᕕᓂ ᔭᓄᐊᔨᒥ ᐊᒻᒪᓗ 
ᔫᓂᒥ 2017-ᒥ ᐊᒻᒪᓗ ᐅᓐᓂᓯᐅᕈᑎᒋᔭᐅᑦᓯᐊᓯᒪᓕᕐᓱᑎᒃ. ᐃᓘᓐᓇᑎᒃ ᐃᓕᓵᓂᒃ ᓵᖕᖓᓯᐅᑎᖃᕐᑎᓯᐅᑏᑦ 
ᒪᓂᔭᐅᓯᒪᔪᑦ ᐃᓄᑦᑎᑑᕐᑎᓗᒋᑦ, ᐅᐃᒍᐃᑎᑐᑦ ᐊᒻᒪᓗ ᖃᓪᓗᓈᕐᑎᑐᑦ, ᐊᒻᒪᓗ ᐃᓕᓴᕐᓂᓕᕆᓂᖅ ᐅᓪᓗᒥ 
ᐱᓇᓱᐊᕈᑎᖃᓕᕐᑐᖅ ᐅᖃᐅᓯᐅᑉ ᐊᓯᐊᒎᓕᕐᑎᑕᐅᓂᖏᓐᓂᒃ ᐅᐃᒍᐃᑎᑑᕐᑐᑦ ᐊᒻᒪᓗ ᖃᓪᓗᓈᕐᑎᑐᑦ 
ᐃᓕᓭᔩᑦ ᐱᓇᓱᐊᕈᑎᖏᓐᓂᒃ ᐊᒻᒪᓗ SMART ᐃᓕᓐᓂᐊᑎᑦᓯᒍᑏᑦ ᐃᓄᑦᑎᑑᓕᕐᑎᑕᐅᒐᔭᕐᑎᓗᒋᑦ 
ᐊᕐᕌᒎᓛᕐᑐᒥ. ᑖᒃᑯᐊ ᓄᑖᑦ ᐃᓕᓭᒍᑏᑦ ᓲᔫᑎᓪᓗᒋᑦ ᐱᒋᐊᕐᑎᑕᐅᒋᐊᖃᕐᓂᖏᑦ ᐱᑦᔪᑎᒋᑦᓱᒋᑦ, 
ᐃᓕᓐᓂᐊᑎᑕᐅᔪᑦᓭᑦ ᐊᒻᒪᓗ ᓴᐳᑦᔭᐅᓂᖃᕐᓗᑎᒃ ᐃᓕᓭᔩᑦ ᓄᓇᕕᓕᒫᒥ, ᓯᕗᓪᓕᐹᑦ ᓄᓇᓕᓕᒫᓂ 
ᐃᓕᓐᓂᐊᑎᑦᓯᓃᑦ ᓴᐳᑦᔨᓃᑦ ᐱᔭᕇᓛᕐᓂᐊᓯᒪᔪᑦ ᓯᑉᑎᒻᐱᕆᐅᑉ ᐃᓱᐊᓂ. ᐃᓕᓐᓂᐊᑎᑦᓯᔩᑦ ᐃᓚᓖᑦ JUMP 
ᑭᑎᑦᔪᑎᓐᓂᐊᕈᑎᓂᒃ ᑭᒡᒐᑐᕐᑎᓂᒃ, ᑭᑎᑦᔪᑎᓐᓂᐊᕐᓂᓄᑦ ᑐᑭᓯᓂᐊᕐᕕᓂᒃ ᐱᓯᒪᔪᓂᒃ ᐊᓯᖏᓐᓂᑦ ᑯᐯᒻᒥ 
ᐃᓕᓴᕐᓂᓕᕆᓂᕐᓂᑦ, JUMP ᐃᓕᓭᔨᒻᒪᕆᖏᓐᓂᒃ ᐃᓘᓐᓀᓂᑦ ᐃᓕᓴᕐᕕᓂᑦ, ᐊᒻᒪᓗ ᐃᓕᓴᕐᓂᓄᑦ 
ᑕᓯᐅᕐᓯᔨᓂᒃ ᐃᓕᓴᕐᓂᓕᕆᓂᕐᒥ ᑭᒡᒐᑐᕐᕕᓂ. 

 

 

JUMP 
ᑭᑎᑦᔪᑎᓐᓂᐊᕈᑏᑦ 

ᖃᐅᔨᒪᔭᐅᒋᐊᓕᓐᓂᒃ 
ᐱᑕᖃᕐᒪᑕ ᑯᐯᒻᒥ 

ᐱᕙᓪᓕᐊᔪᓄᑦ 
ᐃᓕᑦᓯᔭᐅᕙᓪᓗᑎᒃ 

ᓈᒻᒪᑐᓂᒃ. 

 

 ᐱᓇᓱᑦᑎᓂᒃ  

ᐃᕐᙯᑎᑦᓯᐅᑏᑦ 

 

ᖃᓂᒪᓂᕐᒧᑦ ᕿᑲᕐᕖᑦ: ᖃᓄᐃᓕᖓᔪᓂᒃ ᐁᑦᑐᑕᐅᓯᒪᕕᑦ? 

ᓄᕙᓐᓇᖃᑦᑕᓂᐊᓕᕐᒥᒪᑦ, ᐱᓇᓱᑦᑎᓕᕆᕕᒃ ᐃᕐᙯᑎᑦᓯᒍᒪᔪᖅ ᐃᓕᓐᓂᒃ ᐃᓘᓐᓇᑎᒃ 
ᐱᓇᓱᑦᑎᑐᐃᓐᓀᑦ ᐅᕝᕙᓘᓐᓃᑦ ᐊᑯᓂ ᓯᖏᑎᐅᓯᒪᓕᕐᑐᑦ ᐅᓪᓗᓂ ᓯᑕᒪᐅᔪᖕᖏᒐᕐᑐᓂ 
ᐊᑭᓕᕐᑐᑕᐅᓗᑎᒃ ᖃᓂᒪᓗᑎᒃ ᕿᑲᕈᓐᓇᕕᖃᕐᒪᑕ ᐊᕐᕌᒍᒥ. 

ᐱᓇᓱᑦᑎᑖᕆᔭᐅᔪᑦ ᐃᓕᓴᕐᓇᐅᑉ ᐊᕐᕌᒍᖓ ᐱᒋᐊᕐᓯᒪᓕᕐᑎᓗᒍ ᐅᕝᕙᓘᓐᓃᑦ ᐅᓪᓗᑕᒫᕐᑕᖏᑦᑐᑦ 
ᐱᓇᓱᑦᑏᑦ, ᐊᑭᓕᕐᑐᑕᐅᓗᑎᒃ ᐅᓪᓗᐃᑦ ᖃᓂᒪᓗᑎᒃ ᕿᑲᕈᓐᓇᕕᖏᑦ ᓱᕐᖁᐃᑕᐅᓲᑦ ᒪᓕᑦᓱᒋᑦ 
ᑎᓕᔭᐅᓯᒪᕕᖏᑦᑕ ᑕᑭᓂᖏᑦ ᐊᒻᒪᓗ ᐃᑉᐱᒋᑦᓱᒋᑦ ᐱᓇᓱᐊᕋᑦᓴᖏᑦ. ᐃᓚᐅᑎᓪᓗᒋᑦ 
ᐊᑭᓕᕐᑐᑕᐅᓗᑎᒃ ᖃᓂᒪᓗᑎᒃ ᐅᓪᓗᓄᑦ ᕿᑲᕈᓐᓇᕕᓐᓄᑦ, ᐊᕐᕌᒍᒥ ᓯᕗᓪᓕᐹᒥ ᑭᒡᒐᑐᓕᕐᓗᑎᒃ, 
ᐱᓇᓱᑦᑏᑦ ᒪᓂᔭᐅᓲᑦ ᐱᖓᓲᔪᕐᑐᓂᒃ ᐊᑭᓕᕐᑐᑕᐅᒍᓐᓀᓗᑎᒃ ᖃᓂᒪᓗᑎᒃ ᕿᑲᕈᓐᓇᕕᓐᓂᒃ 
ᐅᓪᓗᓂᒃ. ᐃᓚᖏᑦ ᐊᑦᔨᐅᖏᒻᒥᔪᓂᒃ ᒪᓕᒐᖃᕐᑎᑕᐅᒻᒥᑎᓪᓗᒋᑦ. 

 

 

 

 

 

ᐃᑦᑑᓂᕐᒧᑦ ᓄᕐᖃᑐᑦ 

 

 

ᓇᑯᕐᒦᒍᒪᔪᒍᑦ ᕆᒃ ᔨᐊᓂᕉᒥᒃ ᐱᓇᓱᐊᒻᒪᕆᑦᓯᒪᒻᒪᑦ ᐊᒻᒪᓗ ᐱᒐᓱᐊᕈᑎᖃᓪᓚᕆᑦᓯᒪᑦᓱᓂ 
ᑲᑎᕕᒻᒥᒃ ᐊᕐᕌᒍᓂ 37-ᓂ. ᕆᒃ ᑭᖑᓪᓕᐹᖃᓛᕐᑐᖅ ᓅᕕᒻᐱᕆ 24-ᒥ ᐊᒻᒪᓗ ᓈᒻᒪᓯᓯᒪᓕᕐᒪᑦ 
ᐱᒍᑦᔨᓯᒪᓂᕐᒥᓄᑦ ᕿᑲᑦᓯᐊᓛᖁᑦᓱᒍ. 

 

 

(...ᑲᔪᓯᔪᑦ) 

ᓵᓚᕐᖄᖃᕐᓂᒥᒃ 
ᓄᕐᖃᖓᑎᑦᓯᒐᓱᓐᓂᒧᑦ 

ᐃᑲᔪᕐᑏᑦ 

We would like to thank Rick Genereux for his hard work and commitment to 
Kativik Ilisarniliriniq over the last 37 years. Rick’s last day will be November 24 
and we wish him a well-deserved retirement.  

 

 

RETIREMENTS 

ᓱᓇᐅᑦᓴᖏᒻᒧᑦ ᐃᕐᓯᓵᕆᓂᕐᒥᒃ ᓄᕐᖃᑎᑦᓯᒋᐊᕐᓂᒧᑦ ᓴᐳᑦᔨᒍᑏᑦ - ᓯᓐᓯᐊ ᑲᐅᑐᕈᐃᒥᒃ 
ᐅᖄᖃᑎᖃᕐᓂᖅ 

ᐱᒋᐊᕐᑎᑕᐅᓯᒪᔪᑦ ᐃᓕᓴᕐᕕᓂ ᐱᓇᓱᐊᕈᑕᐅᑦᓱᑎᒃ ᓱᓇᐅᑦᓴᖏᒻᒧᑦ ᐃᕐᓯᓵᕆᓂᕐᒥᒃ ᓄᕐᖃᑎᑦᓯᒋᐊᕐᓂᓄᑦ 
ᐃᓕᓴᕐᕕᒥᓂ ᐱᕙᓪᓖᓯᒪᑦᓯᐊᒪᕆᓕᕐᑐᑦ. ᐃᑲᔪᕐᑎᓗᒍ ᓯᓐᓯᐊ ᑲᐅᑐᕈᐃ, ᐃᓕᓴᕐᓂᒧᑦ ᑐᑭᓯᓂᐊᕐᕕᕗᑦ 
ᓱᓇᐅᑦᓴᖏᒻᒧᑦ ᐃᕐᓯᓵᕆᓂᕐᒥᒃ ᓄᕐᖃᑎᑦᓯᒋᐊᕐᓂᓄᑦ ᐱᓇᓱᒐᕐᓂᒃ, ᐃᓕᓴᕐᕖᑦ ᐱᓇᓱᐊᕈᑎᖃᓕᕐᑐᑦ 
ᓄᕐᖃᑎᑦᓯᒍᒪᒧᑦ ᓱᓇᐅᑦᓴᖏᒻᒧᑦ ᐃᕐᓯᓵᕆᓂᕐᒥᒃ. ᐃᑲᔪᕐᓯᕙᑦᑐᖅ ᐃᓕᓵᓂᒃ, ᐃᓕᓵᑦ 
ᐊᖓᔪᕐᖄᖏᓐᓂᒃ/ᑲᒪᔨᖏᓐᓂᒃ ᐊᒻᒪᓗ ᐃᓕᓴᕐᕖᑦ ᐱᓇᓱᑦᑎᖏᓐᓂᒃ ᑲᒪᓂᕐᓄᑦ ᐊᒻᒪᓗ 
ᖃᓄᐃᓕᒋᐊᕈᑎᑦᓴᓄᑦ ᐃᓕᓴᕐᕕᓂ ᐃᕐᓯᓵᕆᓃᑦ ᓄᕐᖃᖁᓪᓗᒋᑦ. ᐃᓕᓴᕐᕖᑦ ᐱᐅᒃᑯᑎᖃᕐᑎᓯᓕᕐᑐᑦ 
ᐃᓕᓵᓂᒃ ᐊᒻᒪᓗ ᐊᖓᔪᕐᖄᖏᓐᓂᒃ/ᑲᒪᔨᓐᓂᒃ ᓴᓇᕐᕈᑎᓂᒃ ᐊᒻᒪᓗ ᐃᑲᔪᕐᑎᓴᓂᒃ ᖃᓄᖅ 
ᑕᑯᔭᐅᒍᓐᓇᒪᖔᑕ, ᑲᒪᒋᔭᐅᒍᓐᓇᒪᖔᑕ ᐊᒻᒪᓗ ᐃᑲᔪᕐᓯᔭᐅᒍᒪᒍᓐᓇᒪᖔᑕ ᐱᑦᔪᑎᐅᑎᓪᓗᒍ 
ᓱᓇᐅᑦᓴᖏᒻᒧᑦ ᐃᕐᓯᓵᕆᓂᖅ. 

ᓯᓐᓯᐊ ᑯᑐᕈᐃ ᐅᓪᓗᒥ ᐱᓇᓱᐊᓕᕐᑐᖅ ᐊᓇᕐᕋᐅᔨᒐᑦᓴᓂᒃ ᐊᑐᐊᒑᐱᓐᓂᒃ ᑐᕌᕐᑐᓂᒃ ᐊᖓᔪᕐᖄᕆᔭᐅᔪᓄᑦ 
ᐊᒻᒪᓗ ᑲᒪᔨᒋᔭᐅᔪᓄᑦ ᐃᑲᔪᕐᓯᐅᑎᑦᓴᓂᒃ ᐃᓕᑕᕐᓯᒋᐊᕐᑎᓗᒋᑦ ᕿᑐᕐᖓᖏᑦ ᐃᕐᓯᓵᕐᑕᐅᖃᑦᑕᓕᕐᐸᑕ 
ᓱᓇᐅᒋᔭᐅᖕᖏᒧᑦ. ᐊᑐᐊᒑᐲᑦ ᑐᑭᓯᑎᑦᓯᒍᓐᓇᑐᑦ ᐊᖓᔪᕐᖄᓂᒃ/ᑲᒪᔨᓂᒃ ᓱᓇᐅᑦᓴᖏᒻᒧᑦ ᐃᕐᓯᓵᕆᓂᖅ 
ᖃᓄᐃᑦᑑᒪᖔᑦ, ᐃᓕᓵᓪᓗ ᓱᓇᐅᒋᔭᐅᖕᖏᒧᑦ ᐃᕐᓯᓵᕐᑕᐅᕙᑦᑐᑦ ᖃᓄᐃᑦᑐᑰᕈᓐᓇᒪᖔᑕ, ᖃᓄᕐᓗ 
ᐅᓪᓗᑕᒫᑦ ᐊᓇᕐᕋᒥ ᓱᓇᐅᑦᓴᖏᒻᒧᑦ ᐃᕐᓯᓵᕆᓂᖅ ᐊᑑᑎᑎᑕᐅᑦᑌᓕᒍᓐᓇᒪᖔᑦ, ᖃᓄᕐᓗ ᐃᓕᓴᕐᕕᓂ 
ᑐᓴᕐᑎᑕᐅᒍᓐᓇᒪᖔᑦ ᓱᓇᐅᒋᔭᐅᖕᖏᒧᑦ ᐃᕐᓯᓵᕐᑕᐅᔪᓂᒃ ᐊᒻᒪᓗ ᓱᒋᐊᖃᓕᕋᔭᕐᓂᖏᓐᓂᒃ 
ᑭᖑᓂᖓᒍᑦ. 

ᐅᓇᑕᒐ ᐆᑦᑐᕋᐅᑏᑦ ᐃᓚᖓ ᓄᓇᓖᑦ ᐊᒻᒪᓗ ᐃᓕᓴᕐᕖᑦ ᐱᓇᓱᐊᖃᑎᒌᒍᑎᒋᓕᕐᑕᖏᑦᑕ ᐊᒻᒪᓗ 
ᐋᕐᕿᓱᐃᒋᐊᕐᓂᒧᑦ ᐃᑲᔪᕐᑎᒌᒍᑎᒋᓕᕐᓱᒍ.  

“Stall Talks” ᐱᒋᐊᕐᑎᑕᐅᓯᒪᔪᖅ ᔮᓂᒻᒪᕆᒃ ᐃᓕᓴᕐᕕᒥ (ᑰᑦᔪᐊᒥ) ᐃᓕᔭᐅᓯᒪᓕᕐᓱᓂ ᐳᕐᑐᕐᓴᓂ ᐊᕐᓀᑦ 
ᖁᕐᕕᑯᕕᖏᑦᑕ ᐊᑭᓐᓇᖏᓐᓂ ᖃᓄᖅ ᓵᓚᒋᔭᐅᒋᐊᕈᓐᓇᒪᖔᑕ ᐅᖃᐅᓯᑎᒍᑦ ᐊᒻᒪᓗ ᐃᓅᖃᑎᒋᔭᕐᓂᒃ 
ᐊᑐᕐᓂᓗᓐᓃᑦ. ᐃᓕᓴᕐᕕᒃ ᖃᐅᔨᓯᒪᒻᒪᑦ ᐅᖃᐅᓯᑎᒍᑦ ᐊᑐᕐᓂᓗᓐᓂᖅ ᐃᓕᓴᕐᕕᓂ 
ᓂᕕᖕᖓᐅᖃᕐᑕᐅᓯᒪᓲᒍᓂᖏᓐᓂᒃ ᐊᒻᒪᓗ ᐊᓪᓚᑕᐅᓯᒪᑦᓱᑎᒃ ᐊᕐᓀᑦ ᖁᕐᕕᑯᕕᖏᑦᑕ ᐊᑭᓐᓇᖏᓐᓂ. 
ᓈᒻᒪᓂᕐᓴᓂᒃ ᓄᐃᑕᑎᑦᓯᒋᐊᕐᓱᑎᒃ ᐊᒻᒪᓗ ᓱᓇᐅᑦᓴᖏᒻᒧᑦ ᐃᕐᓯᓵᕆᓂᕐᒥᒃ ᓄᕐᖃᑎᑦᓯᒋᐊᕈᑎᖃᕐᓱᓂ 
ᐃᓕᓴᕐᕕᒃ ᑐᑭᑖᕐᓯᒪᔪᖅ ᓂᕕᖕᙰᓯᒪᓚᖓᑦᓱᓂ "ᖁᕐᕕᑯᕖᑦ ᐊᑭᓐᓇᖏᓐᓂᒃ ᐅᖃᐅᓯᖃᐅᑎᒥᒃ" ᐃᓕᓵᑦ 
ᑫᓪᓗᑐᕐᑕᐅᒍᑎᖃᕐᑎᓗᒋᑦ ᐊᑭᓐᓇᒥ ᐊᓪᓚᖁᔭᐅᑦᓱᑎᒃ ᐊᓕᐊᓇᕐᑐᓂᒃ ᐊᒻᒪᓗ ᐱᕙᓪᓕᓇᕐᑐᖔᓂᒃ 
ᐅᖃᐅᓯᕐᓂᒃ. ᑖᒃᑯᐊ ᓈᒻᒪᑐᓂᒃ ᓄᐃᑦᓯᕕᐅᑎᓪᓗᒋᑦ ᐊᒻᒪᓗ ᑐᕌᒐᖃᕐᓱᑎᒃ ᓵᓚᖃᒋᐊᕐᓂᓂᒃ ᐅᖃᐅᓯᕐᓂᒃ 
ᓈᒻᒪᖏᑦᑐᓂᒃ ᐊᓪᓚᑕᐅᕙᑦᑐᓂᒃ ᖁᕐᕕᑯᕖᑦ ᐊᑭᓐᓇᖏᓐᓂ. 

The PBIS program (ᓄᕐᖃᕆᑦ, ᐱᓱᒋᑦ, ᐅᖃᕆᑦ) ᐱᓇᓱᐊᕈᑎᐅᕗᖅ ᒪᓂᔨᒍᑕᐅᓱᓂ ᑕᒪᖏᓐᓄᑦ 
ᐃᓕᓵᓄᑦ ᐊᒻᒪᓗ ᐱᓇᓱᑦᑎᓄᑦ ᖃᓄᖅ ᓱᓇᐅᑦᓴᖏᒻᒧᑦ ᐃᕐᓯᓵᕆᓂᖅ ᑲᒪᒋᔭᐅᒋᐊᖃᕐᒪᖔᑦ. 
ᑫᓪᓗᑐᐃᒍᑎᒃ ᐃᓕᓵᓂᒃ ᑖᒃᑯᓂᖓ ᒪᓕᑉᐸᖁᑦᓱᒋᑦ ᓄᐃᑎᕐᓗᒋᑦ ᓯᓚᑖᓅᕇᒃᑯᑏᑦ ᐃᓱᕐᕆᒍᓐᓀᕈᑎᒃ 
ᖃᓄᐃᓘᕐᑕᐅᓂᕐᒥᓂᒃ. ᐱᓱᒋᑦ ᑫᓪᓗᑐᐃᒍᑎᒃ ᐃᓕᓵᓂᒃ ᕿᒣᑐᐃᓐᓇᐸᖁᑦᓱᒋᑦ ᖃᓄᐃᓘᕐᑕᐅᓕᕈᑎᒃ ᐊᒻᒪᓗ 
ᐃᑲᔪᕐᑎᓴᕐᓯᐅᓯᓗᑎᒃ. ᐅᖃᕆᑦ ᑫᓪᓗᑐᐃᒍᑎᒃ ᐃᓕᓵᓂᒃ ᐃᑲᔪᕐᑎᓴᕐᓯᐅᐸᖁᑦᓱᒋᑦ ᐅᕝᕙᓘᓐᓃᑦ 
ᐅᖃᕐᕕᖃᕐᓗᑎᒃ ᐊᖓᔪᕐᖄᒥᓂᒃ/ᑲᒪᔨᒥᓂᒃ. ᐱᓇᓱᒐᖅ ᐃᑲᔪᕐᓯᒍᑕᐅᒻᒥᔪᖅ ᑐᓵᔪᓂᒃ ᑕᑯᓐᓈᑐᓂᒃ 
ᐃᓚᐅᕙᖁᑦᓱᒋᑦ ᐱᓀᓗᑕᕐᒥᒃ ᑕᑯᒍᑎᒃ ᑐᓴᕈᑎᓘᓐᓃᑦ. ᑖᒃᑯᓭᓐᓀᑦ ᒪᓕᑦᑕᐅᒋᐊᓖᑦ ᐊᑐᕐᒥᑎᓪᓗᒋᑦ, 
ᑭᓇᑐᐃᓐᓇᖅ ᓄᕐᖃᖁᓗᒍ, ᐃᕐᓯᓵᕆᔪᒥᒃ ᕿᒣᕙᖁᓗᒍ ᐊᒻᒪᓗ ᐃᑲᔪᕐᑕᐅᒍᒪᓗᑎᒃ ᐅᖃᕐᐸᖁᓗᒍ 
ᐱᓇᓱᑦᑎᒧᑦ ᐅᕝᕙᓘᓐᓃᑦ ᐃᓕᓭᔨᒧᑦ. ᐱᒻᒪᕆᐅᑦᓱᓂ ᓴᓇᕐᕈᑎᐅᒻᒥᔪᖅ ᐃᓕᓭᔨᓄᑦ ᐃᑲᔪᕐᓯᒍᓐᓇᕕᖏᓐᓄᑦ 
ᐃᓕᓵᓂᒃ ᓱᓇᐅᒋᔭᐅᖕᖏᒧᑦ ᐃᕐᓯᑎᑕᐅᔪᓂᒃ. 

ᐃᓄᑦᔪᐊᒥ, ᐅᐱᕐᖔᑕᒫᑦ ᐃᓕᓴᕐᕕᒃ ᑲᔪᓯᑎᑦᓯᓲᖅ ᐱᓱᓐᓂᒥᒃ ᐃᓕᓴᕐᕕᓕᒫᒥᒃ ᐊᒻᒪᓗ ᓄᓇᓕᒻᒦᑐᓂᒃ 
ᑲᑎᑎᑦᓯᓱᓂ ᐊᒻᒪᓗ ᓂᑯᕐᕋᖃᑎᒌᑦᑎᓱᒋᑦ ᓱᓇᐅᑦᓴᖏᒻᒧᑦ ᐃᕐᓯᓵᕆᓂᐅᑉ ᓄᕐᖃᕆᐊᖃᕐᓂᖓᓄᑦ. 
ᑖᒃᑯᐊᑕᒐ ᐊᒥᓲᖕᖏᑲᓗᐊᕐᓱᑎᒃ ᐆᑦᑑᑏᑦ ᐱᓇᓱᐊᕐᑕᐅᕙᑦᑐᓂᒃ ᐃᓘᓐᓀᓂ ᓄᓇᓕᑦᑎᓂ.  

ᓯᓐᓯᐊ ᒪᓂᔨᓲᒍᒻᒥᔪᖅ ᑐᕌᓪᓚᕆᒍᑎᓕᓐᓂᒃ ᐃᓕᓐᓂᐊᑎᑦᓯᓂᕐᓂᒃ ᐃᓕᓴᕐᕕᓂᒃ ᐱᓇᓱᑦᑎᓂᒃ 
ᐃᓕᓐᓂᐊᑎᑕᐅᖁᔨᔪᓂᒃ. ᐊᓕᐊᓇᕐᑐᒪᕆᒃ ᑐᓴᕆᐊᒥᒃ ᐃᒥᓱᐃᓂᒃ ᐱᓇᓱᒐᕐᓂᒃ ᑲᔪᓯᑎᑕᐅᔪᓂᒃ 
ᐃᓕᓴᕐᕕᑎᓐᓂ ᐊᒻᒪᓗ ᐱᓇᓱᐊᕈᑕᐅᒻᒪᕆᑦᑐᓂᒃ ᑲᒪᒋᔭᐅᑦᓯᐊᓂᖃᕐᓱᑎᒃ ᓄᓇᓕᓐᓄᑦ ᐃᓕᓵᑦ 
ᐊᑦᑕᓇᕐᑐᒦᖁᓇᒋᑦ ᐊᒻᒪᓗ ᐃᓱᕐᕆᓗᑎᒃ ᐃᓕᓴᕆᐊᖃᑦᑕᖁᑦᓱᒋᑦ. ᓄᕐᖃᑎᑦᓯᒐᓱᐊᕐᓂᖅ ᓱᓇᐅᑦᓴᖏᒻᒧᑦ 
ᐃᕐᓯᓵᕆᓂᕐᒥᒃ ᐊᑯᓂ ᐱᕙᓪᓖᓯᒪᑎᑦᓯᓚᖓᔪᖅ ᐃᓕᓭᒍᑎᓂᒃ ᑲᔪᓯᑎᑦᓯᓯᐊᕐᓂᑎᓂᒃ ᐊᒻᒪᓗ 
ᐱᔪᓐᓇᓯᐊᕐᑐᕆᓂᕐᑎᓂᒃ. ᑐᑭᓯᒋᐊᓪᓚᕈᒪᒍᕕᑦ ᐊᑦᔨᒌᖕᖏᑐᓄᑦ ᐱᓇᓱᒐᕐᓄᐊᖓᔪᓂᒃ, 
ᐅᖄᕕᖃᕈᓐᓇᓯᐊᕐᐳᑎᑦ ᓯᓐᓯᐊ ᑯᑐᕋᐅᓪᒥᒃ ᐃᓕᓴᕐᓂᒧᑦ ᑭᒡᒐᑐᕐᕕᒥ (ᑰᑦᔪᐊᒥ) ᑐᓴᕐᑎᑕᐅᒐᔭᕋᕕᑦ 
ᐊᑦᔨᒌᖕᖏᑐᓂᒃ ᐱᓇᓱᒐᕐᓂᒃ ᐃᓕᓴᕐᕕᑎᓂ ᐱᓇᓱᐊᕐᑕᐅᔪᓂᒃ. 

ᓱᓇᐅᕙ « À la rencontre des grands chefs »? 

ᓲ: À La rencontres des grands chefs ᐊᑑᑎᑎᑕᐅᓲᖅ 11 ᑲᑎᑎᑕᐅᑎᓪᓗᒋᑦ 
ᖃᐅᔨᒪᔭᐅᒻᒪᕆᑦᑐᑦ ᓂᕐᓯᐅᑎᒻᒪᕇᑦ ᑯᐯᒻᒥ ᐊᒻᒪᓗ 11 ᓄᓇᖃᕐᖄᑐᕕᓃᑦ ᓂᕐᓯᐅᑎᒻᒪᕇᑦ ᑯᐯᒻᒥᐅᑦ 
ᐃᑲᔪᕐᑎᒌᑦᑎᑕᐅᑦᓱᑎᒃ ᐊᒻᒪᓗ ᓂᕐᓯᐅᑎᑕᐅᑦᓱᑎᒃ ᓂᕐᓯᐅᕈᓯᖏᓐᓂᒃ ᓄᓇᖃᕐᖄᑐᕕᓃᑦ ᓄᓇᓖᑦ. ᑯᐯᒻᒥ 
ᓄᓇᓖᑦ ᐱᐅᓂᖏᓐᓂᒃ ᑕᑯᑎᑕᐅᒋᐊᕐᓱᑎᒃ, ᐃᓘᓐᓇᑎᒃ ᖃᐅᔨᒪᔭᐅᒻᒪᕆᑦᑐᑦ ᓂᕐᓯᐅᑎᒻᒪᕇᑦ 
ᐊᐅᓚᑎᑕᐅᓂᖃᓲᑦ ᑲᑎᒪᑎᑦᓯᑎᑕᐅᑦᓱᑎᒃ ᓄᓇᓕᓐᓂ ᓂᕐᓯᐅᑎᒻᒪᕆᓐᓂᒃ ᐊᒻᒪᓗ 
ᓄᐃᑦᓯᖃᑎᒌᑦᑎᑕᐅᒋᐊᕐᓱᑎᒃ ᓄᓇᓕᓐᓂᑦ ᐱᔪᓂᒃ ᓄᑖᓂᒃ ᓂᕐᓯᐅᕈᑎᓂᒃ ᐁᑦᑐᑕᐅᑦᓱᑎᒃ ᓄᓇᓕᓐᓄᑦ 
ᐁᓯᒪᕕᒥᓄᑦ ᓂᕆᔭᐅᓲᓂᒃ. ᑲᑐᑦᔨᓱᑎᒃ, ᐃᑲᔪᕐᑎᓗᒋᑦ ᓇᓪᓕᑳᕐᑕᐅᓯᒪᔪᑦ ᓂᕐᓯᐅᑎᒻᒪᕇᑦ ᓄᓇᓕᓕᒫᓂᑦ 
ᐱᓯᒪᔪᑦ, ᓄᐃᑦᓯᕙᑦᑐᑦ ᓂᕆᔭᑦᓴᓂᒃ ᑕᑯᑦᓴᐅᑎᑦᓯᔪᓂᒃ, ᐃᓗᒡᒍᓯᒥᓂᒃ, ᓂᕿᒥᓂᒃ ᐊᒻᒪᓗ ᐃᓅᓯᕐᒥᓂᒃ. 

ᖃᖓ ᐊᒻᒪᓗ ᓇᓂ ᑖᓐᓇ ᐊᑑᑎᓚᐅᔫᖅ? 

ᓲ: ᑲᑎᓚᐅᔫᑦ ᓯᑉᑎᒻᐱᕆ 2 ᐊᒻᒪᓗ ᓯᑉᑎᒻᐱᕆ 3 ᐊᑯᓐᓂᖓᓂ Fairmont Le Château 
Frontenac-ᒥ.  

ᑭᓇᒃᑯᓂᒃ ᓂᕐᓯᐅᕈᑦᔨᓚᐅᔪᕕᑦ? 

ᓲ: ᑭᓇᓕᒫᒃᑯᓄᑦ ᐅᒃᑯᐃᖔᓚᐅᔫᖅ. ᓇᐅᑐᐃᓐᓀᑦ ᖃᐅᔨᒋᐊᕐᑐᕈᒪᔪᑦ ᐊᒻᒪᓗ ᐆᑦᑐᕆᐅᕈᒪᔪᑦ 
ᓂᕐᓯᐅᕈᓯᖏᓐᓂᒃ 11 ᓄᓇᓖᑦ ᑭᒡᒐᑐᕐᑌᑦ ᐅᒃᑯᐃᖔᕐᕕᐅᑎᑕᐅᓚᐅᔫᑦ. ᐃᓄᐃᑦ ᖃᐅᔨᒍᓐᓇᓯᑎᑦᓱᒋᑦ 
ᐃᓕᑦᓯᓕᐅᒥᑎᑦᓱᒋᓪᓗ ᐃᓗᒡᒍᓯᖏᓐᓂᒃ ᐊᒻᒪᓗ ᐱᕙᓪᓕᐊᓯᒪᓂᖏᓐᓂᒃ 11 ᓄᓇᖃᕐᖄᑐᕕᓃᑦ 
ᐱᑦᔪᑎᐅᑎᑕᐅᓚᐅᔫᖅ ᐊᑑᑎᔪᒧᑦ. 

ᖃᓄᖅ ᐃᑉᐱᒍᓱᓚᐅᔪᕕᑦ ᓇᓪᓕᑳᕐᑕᐅᓱᑎᑦ ᐃᓚᐅᓛᕐᑎᓗᑎᑦ? 

ᓲ: ᐅᐃᒻᒪᖓᓗᑳᓚᐅᔪᔪᖓ ᐊᒻᒪᓗ ᖃᐅᔨᒪᑦᓯᐊᓇᖓ ᓱᓀᑦ ᐊᑑᑎᓂᐊᕐᒪᖔᑕ ᐅᕝᕙᓘᓐᓃᑦ 
ᖃᐅᔨᑲᓪᓚᒍᒪᑦᓱᖓ ᖃᓄᐃᓂᐊᕐᒪᖔᑦ ᖃᐅᔨᒪᔭᐅᒻᒪᕆᑦᑐᓂᒃ ᓂᕐᓯᐅᑎᒻᒪᕆᓐᓂᒃ ᓂᕐᓯᐅᖃᑎᖃᕆᐊᒥᒃ. 
ᐊᓕᐊᓚᐅᔪᔪᖓ ᓴᐳᑦᔭᐅᓯᒪᒋᐊᒥᒃ ᐃᓚᓐᓈᓅᕙᖓ ᐋᓂ ᒪᓄᒃ ᓈᓚᑦᑑᔭᒧᑦ (ᓇᓪᓕᑳᕐᑕᐅᓚᐅᔪᒻᒥᔪᖅ); 
ᐃᑲᔪᕐᑎᒌᓚᐅᔪᔪᒍᒃ. 

ᑭᓇᒥᒃ ᓂᕐᓯᐅᑎᒻᒪᕆᒻᒥᒃ ᓂᕐᓯᐅᖃᑎᖃᓚᐅᔪᕕᑦ? 

ᓲ: ᔅᑎᐊᕓᓐ ᓄᑖᑦᒥᒃ, ᓂᕐᓯᐅᑎᒥᒃ ᓂᕆᕕᒻᒥ Le Champlain and Bistro Sam restaurant-ᒥ 

ᓱᓇᓕᐅᕈᑦᔨᓚᐅᔪᕕᑦ? 

ᓲ: ᐃᖃᓗᑉᐱᓕᐅᓚᐅᔪᔪᒍᑦ ᓱᕙᓕᓕᒻᒥᒃ ᖄᖓᓃᑦᑎᓗᒋᑦ ᐃᖃᓘᑉ ᐊᒻᒪᓗ ᐅᕐᓱᒧᑦ ᐃᒐᓯᒪᔪᓂᒃ 
ᑎᖓᐅᔭᓂᒃ. 

ᑐᓴᐅᒪᕗᖓ ᐃᓄᒻᒪᕇᑦ ᐃᓕᓴᕐᑕᐅᓂᖓᓂᒃ ᐊᒻᒪᓗ ᐱᓇᓱᐊᕆᐅᕐᓴᓂᕐᒥᒃ ᐃᓕᓴᕐᓂᒥᒃ 
ᐱᔭᕇᕐᓯᒪᑎᓪᓗᑎᑦ? 

ᓲ: ᐋᐊ, ᐱᔭᕇᓚᐅᕐᓯᒪᔪᖓ ᑎᓯᒻᐱᕆ 14, 2016-ᒥ ᐊᒻᒪᓗ ᔭᓄᐊᔨᒥ ᓱᖏᐅᑎᓴᕐᓂᒥᒃ ᐱᔭᕇᕐᓱᖓ. 

ᖃᓄᐃᑦᑑᓯᒪᕙ ᐃᓄᒻᒪᕇᑦ ᐃᓕᓴᕐᑕᐅᓂᖓᓂ ᐊᒻᒪᓗ ᐱᓇᓱᐊᕆᐅᕐᓴᑐᑦ ᓂᕐᓯᐅᕆᐅᕐᓴᓂᖅ? 

ᓲ: ᐱᐅᔪᐊᓘᓯᒪᔪᖅ, ᐊᓕᐊᒋᒻᒪᕆᑦᓯᒪᔭᕋ. ᐃᓕᑦᓯᓯᐊᓚᐅᕐᓯᒪᔪᖓ. ᓂᕐᓯᐅᕆᐊᒥᒃ ᓇᓗᖕᖏᑐᖓ 
ᐃᓱᒪᖃᑦᑕᓚᐅᕐᓯᒪᔪᖓ, ᑭᓯᐊᓂ ᐃᓕᑦᓯᒐᑦᓭᑦ ᓱᓕ ᐊᒥᓲᑎᓪᓗᒋᑦ.  

ᓱᓇᓂ ᓂᕐᓯᐅᕆᐅᕐᓴᓱᑎᑦ ᐃᓕᑦᓯᓯᒪᕕᑦ? 

ᓲ: ᓂᕐᓯᐅᑎᑦᓯᐊᒍᓂᕐᓴᐅᒋᐊᒥᒃ ᐃᓕᑦᓯᓯᒪᔪᖓ. ᓂᕐᓯᐅᕆᐊᒥᒃ ᐊᓕᐊᒋᔭᖃᕐᑐᖓ ᐊᒻᒪᓗ ᐊᒥᓱᓂᒃ 
ᐃᓕᑦᓯᓯᒪᑦᓱᖓ. ᐅᕙᓐᓂᒃ ᐃᑲᔪᕐᓯᓯᒪᑦᓯᐊᑐᖅ. ᐃᓅᓯᕐᓃᕙᖓ ᐊᓯᑦᔩᓚᕿᓯᒪᔪᖓ, ᐃᑲᔪᕐᓯᔭᐅᓯᒪᔪᖓ 
ᐃᒻᒥᓂᒃ ᐱᔪᓐᓇᓯᐊᕐᑐᕆᓂᕐᒥᒃ ᐃᑉᐱᒍᓱᓐᓂᑯᑦ, ᓂᕐᓯᐅᓯᑎᖕᖑᓂᕐᓴᐅᓱᖓᓗ ᐊᒻᒪᓗ ᐃᓄᓐᓄᑦ 
ᑲᒪᒋᔭᐅᑦᓯᐊᓂᕐᓴᐅᓕᕐᓱᖓ. 

 

ᐃᓄᒻᒪᕇᑦ 
ᐃᓕᓐᓂᐊᓂᖓ 

ᐱᓇᓱᒐᕐᒧᓗ 
ᐃᓕᓐᓂᐊᑎᑕᐅᓂᖅ 

 
ᐊᐱᕐᓱᓂᖅ ᐃᓄᒻᒪᕇᑦ ᐃᓕᓐᓂᐊᕕᖓᓂ 

ᐃᓕᓐᓂᐊᑎᕕᓂᕐᒥᒃ 
ᐃᒐᔨ ᓲᓯ ᓴᑭᐊᒐᖅ 

 

(...ᑲᔪᓯᔪᑦ) 
(continued...) 

ᑲᑎᕕᒃ ᐃᓕᓐᓂᐊᓂᓕᕆᓂᖅ 
9800, Cavendish #400, St. Laurent (QC) H4M 2V9 

 
ᐊᑐᐊᒐᓕᐅᕐᑑᒃ 

ᔮᑦ ᑐᔅᓅ ᐱᐊᕐᓃ, ᒥᓕᓴ ᐊᑭᒪᓇ  
 

ᐃᓄᒻᒪᕇᑦ 
ᐃᓕᓐᓂᐊᓂᖓ 

ᐱᓇᓱᒐᕐᒧᓗ 
ᐃᓕᓐᓂᐊᑎᑕᐅᓂᖅ 

 
ᐊᐱᕐᓱᓂᖅ ᐃᓄᒻᒪᕇᑦ ᐃᓕᓐᓂᐊᕕᖓᓂ 

ᐃᓕᓐᓂᐊᑎᕕᓂᕐᒥᒃ 
ᐃᒐᔨ ᓲᓯ ᓴᑭᐊᒐᖅ 

 

 
      

   

  
 

ᑭᓇᑐᐃᓐᓇᒥᒃ ᐃᓕᓴᕐᓂᒧᑦ ᐅᑎᕈᒪᔪᒥᒃ ᐅᕝᕙᓘᓐᓃᑦ ᐃᓕᓐᓂᐊᕈᒪᔪᒥᒃ ᖃᓄᖅ 
ᐅᖃᐅᑏᒐᔭᕐᕿᑦ? 

ᓲ: ᑐᐃᓐᓇᓚᐅᕆᑦ! ᑕᑕᒥᓐᓇᓯᐊᕐᑐᖅ. ᐃᓛᓐᓂ ᓴᐱᕐᕆᐊᑐᑦᓴᐅᔮᕐᓂᒥᒃ ᐃᑉᐱᒍᓱᖃᑦᑕᕋᓗᐊᕐᓗᑎᑦ 
ᐊᕐᓱᕈᓐᓇᒪᑦ ᕿᒣᓯᒪᒋᐊᒥᒃ ᐃᓚᓐᓂᒃ ᐊᒻᒪᓗ ᐃᓚᓐᓈᓂᒃ, ᑭᓯᐊᓂ ᑲᔪᓯᑐᐃᓐᓇᓱᓂ ᐱᐅᓂᕐᓴᖅ. 
ᐊᓂᒍᕐᒪᑦ, ᐱᓇᓱᐊᒻᒪᕆᐅᑎᒋᖃᑦᑕᑕᑎᑦ ᐃᑲᔪᕐᓯᓂᕐᓴᒪᕆᐅᒍᓐᓇᑐᑦ.  

ᓂᕐᓯᐅᑎᒻᒪᕆᐅᓂᕐᓃᕕᑦ ᓱᓇᓕᐅᕐᓯᑎᐅᓂᕐᐸᐅᕕᑦ? 

ᓲ: ᑐᑦᑐᕕᓂᕐᒥᒃ, ᓱᓇᑐᐃᓐᓇᓕᐅᓲᒍᔪᖓ ᒪᒪᕆᔭᕐᓃᕙᖓ ᑖᓐᓇ ᓂᕿᑐᐃᓐᓇᖅ ᐊᑐᕐᓱᒍ. 

 

 

ᐃᓅᖃᑎᒌᑦ 
ᑐᓴᐅᒪᖃᑦᑕᐅᑎᒍᑎᖏᑦ 

 

 
 
ᑐᓴᐅᒪᕖᑦ? ᑲᑎᕕᒃ ᐃᓕᓴᕐᓂᓕᕆᓂᖅ ᐃᓅᖃᑎᒌᑦ ᑐᓴᐅᒪᖃᑦᑕᐅᑎᒍᑎᖓᓂᒃ ᐱᑕᖃᓕᕐᑐᖅ! 
ᑕᑯᒐᓱᐊᒃᑭᑦ ᐳᐃᒍᕐᑌᓕᓗᑎᑦ ᓇᕐᓃᒋᐊᒥᒃ "like", "follow" ᖃᕆᑕᐅᔭᒃᑰᑎᑦᓯᐅᑎᑦᑎᓂᒃ 
ᐅᕝᕙᓘᓐᓃᑦ ᑐᔪᐃᓗᑎᑦ "tweet"-ᑎᒍᑦ ᑖᑦᓱᒥᖓ ᐊᑐᖔᕈᒪᒍᕕᑦ. ᑐᓴᐅᒪᖏᓐᓇᕋᓱᐊᕐᓗᖏᑦ 
ᑎᒦᑦ, ᐃᓚᖓᓐᓂ 140-ᓂᒃ ᐊᓪᓚᓯᒪᔪᕐᑕᖃᓲᑦ ᐃᑭᓐᓂᓴᓂᓘᓐᓃᑦ. 

 

     

                       

   Ilisarniq                 Kativik Ilisarniliriniq 

